
ABSTRAK

Kajian ini bertujuan untuk mengenalpasti sejauhmana keberkesanan program
intervensi latihan multilateral terhadap kecergasan fizikal (kelenturan, koordinasi,
keseimbangan, ketangkasan dan kuasa) dan kemahiran spesifik futsal (hantaran dan
menggelecek) yang diaplikasi terhadap golongan kanak-kanak berusia 13 dan 14
tahun. Selain itu, kajian ini juga dijalankan untuk membandingkan perubahan yang
berlaku terhadap kecergasan fizikal dan kemahiran spesifik futsal kumpulan kawalan 1,
kumpulan kawalan 2 dan kumpulan rawatan sebelum dan selepas rawatan
dilaksanakan. Kaedah reka bentuk kajian adalah kuasi eksperimental iaitu
menggunakan reka bentuk siri masa (time series design) dengan pengukuran
berulang. Seramai 60 orang subjek kajian lelaki yang berumur 13 — 14 tahun telah
terlibat secara sukarela dalam kajian ini. Subjek kajian dibahagikan kepada 3
kumpulan kajian iaitu kumpulan kawalan 1, kawalan 2 dan kumpulan rawatan dengan
masing-masing terdiri daripada 20 orang subjek. Setiap kumpulan melakukan aktiviti
yang berbeza di mana kumpulan kawalan 1 melakukan aktiviti bebas, kumpulan
kawalan 2 melakukan latihan bola sepak dan kumpulan rawatan menjalani program
intervensi latihan multilateral. Kajian yang dilaksana selama 12 minggu ini menguji
kecergasan fizikal (kelenturan, koordinasi, keseimbangan, ketangkasan dan kuasa)
dan kemahiran spesifik futsal (hantaran dan gelecek). Dapatan kajian melalui analisis
SPANOVA dan MANOVA melalui 3 kali ujian secara berulang (within-subjects) dan
pemboleh ubah kawalan 1, kawalan 2 dan rawatan (between-subjects) mendapati
bahawa kesemua hipotesis nul telah ditolak. Ini menunjukkan bahawa intervensi
latihan multilateral melalui analisis SPANOVA telah memberikan kesan positif terhadap
peningkatan kelenturan, koordinasi, keseimbangan, ketangkasan, kuasa, hantaran
dan menggelecek. Bagi analisis MANOVA pula didapati terdapat kesan yang signifikan
pemboleh ubah bebas (prapsclpsc2) terhadap kecergasan fizikal dan kemahiran
spesifik futsal. Kesimpulannya, intervensi latihan multilateral ini memberikan kesan
yang amat signifikan terhadap peningkatan kecergasan fizikal dan juga kemahiran
spesifik futsal berbanding dengan aktiviti permainan bebas dan juga latihan bola
sepak. Kajian ini mencadangkan agar latihan pengkhususan periu dikaji bersama-
sama dengan latihan multilateral supaya dapat diketahui apakah sistem latihan yang
lebih menyumbang terhadap peningkatan kecergasan fizikal dalam kalangan kanak-
kanak. Selain itu, perlaksanaan kajian terhadap jantina (lelaki dan perempuan) perlu
dilakukan supaya kesan sesuatu latihan dapat diketahui serta elemen fisiologi dan

psikologi perlu digabungkan dalam melaksanakan kajian sistem latihan multilateral ini
pada masa akan datang.




ABSTRACT

THE EFFECTIVENESS OF MULTILATERAL TRAINING ON PHYSICAL FITNESS
AND FUTSAL SPECIFIC SKILLS

The purpose of this study is to identify the effectiveness of multilateral training
intervention program on physical fitness (flexibility, coordination, balance, agility and
power) and futsal specific skills (passing and dribbling) on children aged 13 and 14
years old. This study is also conducted to compare the changes that occur to contro/
group 1, control group 2 and treatments group on physical fitness and futsal specific
skills performed prior to and after treatment. The research design of this study is
quasi-experimental which involved time series design with repeated measures. A total
of 60 subjects of male aged 13 — 14 years voluntarily participated in this study. The
subjects were further divided into three groups, namely control group 1, control group
2 and treatment groups with each consisting of 20 subjects. Each group performed
different activities whereby control group 1 played free activities, control group 2
carried out football training and treatment group did multilateral training intervention
program. The study was carried out for 12 weeks to test the physical fitness (flexibility,
coordination, balance, agility and power) and futsal specific skills (passing and
dribbling). The result of the SPANOVA and MANOVA analysis using three repeated test
(within-subjects) and control 1, control 2 and treatments variables (between-subjects)
found that all null hypotheses have been rejected. This shows that multilateral
training interventions through SPANOVA analysis have a positive impact on the ability
of enhancing physical fitness and futsal specific skills which is flexibility, coordination,
balance, agility, power, passing and dribbling. MANOVA analysis also found there was
a significant effect of the independent variable (prapsclpsc2) on physical fitness and
futsal specific skills. In conclusion, multilateral training interventions program were
proven significant in improving the physical fitness as well as futsal specific skills
compared to free play activities and football training. This study suggests that
specialized training should be researched together with multilateral training so that we
will be able to identify which training systems contribute more to the improvement of
physical fitness among children. In addition, the implementation of a study based on
gender (men and women) needs to be done so that the effects of training can be
seen and also physiological and psychological elements should be combined in
conducting this study regarding multilateral training system in the future.

BAB 1

PENDAHULUAN

1.1 Pengenalan

Menjadi seorang ahli sukan yang hebat memerlukan seseorang individu untuk
menguasai empat faktor penentu prestasi sukan iaitu faktor psikologi, fisiologi,
teknikal dan taktikal (Serrano, Shahidian, Sampaio & Leite, 2013). Ahli sukan yang
hebat ini sekiranya dilihat daripada sejarah penglibatan sukan, mereka sebenarnya
terlibat dalam latihan sukan seawal usia 6 tahun (Cathey, 2010). Mereka juga dilihat
melakukan latihan sukan yang mampu meningkatkan kemahiran dan kecergasan asas
mereka. Ahli sukan yang hebat tidak mementingkan peningkatan prestasi pada
peringkat permulaan tetapi lebih menumpukan kepada peningkatan kemahiran (Balyi,
2002). Justeru, menumpukan peningkatan terhadap kemahiran sukan harus
diteruskan oleh generasi kanak-kanak masa sekarang. Ini bermakna, kanak-kanak
bukan sahaja melibatkan diri dalam latihan sukan seawal usia tetapi juga periu

melakukan latihan yang mampu meningkatkan kemahiran dan kecergasan asas sukan
seperti kelenturan, koordinasi dan keseimbangan.

Latihan pada usia kanak-kanak seharusnya dilihat sebagai tempoh pelaburan
untuk memperkuatkan dan memantapkan kemahiran asas bersukan (Bompa & Haff,
2009). Ini bermakna, kanak-kanak diberikan ruang dan masa untuk meningkatkan
keupayaan bersukan mereka berdasarkan kaedah latihan yang sesuai. Setiap jurulatih
dan ibu bapa jangan mengharap kepada kejayaan singkat tetapi harus mensasarkan
kejayaan dalam jangka masa yang panjang (French & McPherson, 2004). Latihan
sukan pada usia kanak-kanak perlu menitikberatkan kaedah sosialisasi, bermain dan

keseronokan agar mampu mengurangkan risiko kecederaan dan keciciran.

Satu perkara yang sangat mustahak dalam menyediakan kanak-kanak dengan
keupayaan kecergasan dan kemahiran asas sukan yang baik adalah cara ataupun
kaedah latihan yang digunapakai. Menurut Balyi (2002), aplikasi latihan terhadap
kanak-kanak menjadi faktor penentu kepada mereka sama ada menjadi atlet

R @

PERPUSTAKAAN

MNP NIY? ad a1+ a



berpotensi atau sebaliknya. Ini kerana, latihan yang tepat dan bersesuaian dengan
umur mereka akan menjamin pembentukan sifat atletik kanak-kanak. Secara dasarnya,
Terdapat dua pendapat berbeza berkaitan dengan kaedah latihan terhadap kanak-
kanak iaitu kaedah latihan pengkhususan (Ericsson, Krampe & Tesch-Romer, 1993)
dan latihan multilateral (Bompa & Haff, 2009). Walaupun mempunyai tujuan yang
sama iaitu ingin menjadikan kanak-kanak atlet yang hebat di masa akan datang,
namun kedua-dua latihan ini mempunyai pendekatan yang sangat berbeza.

1.2 Latar belakang Kajian

Dalam melatih kanak-kanak bagi mendapatkan kejayaan paling maksimum, kemahiran
asas sukan iaitu berkaitan dengan kecergasan fizikal dan kemahiran spesifik sukan
perlu diperkukuhkan (Corbin, Welk, Corbin & Welk, 2013; Hermans & Engler, 2010).
Seperti juga sebuah bangunan tinggi, pembinaannya periu dimulakan dengan
memperkasakan asas tapak. Semakin kukuh asas tapak maka semakin tinggi
bangunan itu boleh dibina. Begitu juga dengan kanak-kanak, semakin kuat kemahiran
asas sukan yang dipelajari maka semakin tinggi keberangkalian untuk berjaya (Ahmad
Hashim, 2004). Oleh yang demikian, melatih potensi kanak-kanak secara maksimum
perlu dilakukan dari usia muda lagi bagi mendapat pulangan yang lumayan.
Walaubagaimanapun, melatih diri secara maksimum bukannya bermaksud memerah
tenaga melakukan latihan siang dan malam tetapi lebih kepada memulakan latihan

dan melibatkan diri secara aktif dalam sukan pada usia seawal 6 tahun (Bompa, 2000).

Menurut Balyi (2002), terdapat beberapa komponen kecergasan fizikal yang
sangat penting untuk dikembangkan dalam peringkat kanak-kanak ini termasuk
koordinasi, kelenturan dan juga kesefmbangan. Manakala bagi Bompa dan Haff (2009)
dan Cote dan Hay (2002) elemen kecergasan fizikal seperti koordinasi, keseimbangan,
ketangkasan dan kuasa adalah perlu dikuasai oleh golongan kanak-kanak agar
mereka lebih berpeluang menjadi atlet yang berjaya pada masa akan datang. Selain
daripada itu, kanak-kanak juga perlu menguasai beberapa kemahiran spesifik sukan
dalam sukan yang ingin diceburi. Contohnya dalam sukan futsal, dua kemahiran yang
sangat penting untuk dikuasai adalah hantaran dan juga menggelecek (Hermans &
Engler, 2010). Jesteru, latihan seawal usia lagi membantu kanak-kanak dalam
melengkapkan diri dengan kecergasan fizikal dan kemahiran spesifik sukan.



Latihan sukan seawal usia kanak-kanak juga banyak memberikan faedah
kepada golongan kanak-kanak. Selain daripada faedah kesihatan (Chang & Etniet,
2009) ia juga dilihat dapat memberikan faedah disiplin diri (White & Oatman, 2009).
Menurut Stiehl, Morris, dan Sinclair (2008), latihan sewaktu usia muda membantu
seseorang lebih merasa bersaing, berinteraksi dengan individu lain dan juga merasa
lebih yakin. Bompa (2000) pula menyatakan bahawa latihan sewaktu kanak-kanak
akan memberikan kesan kepada perkembangan asas motor, otot dan juga organ di
mana kemahiran asas motor adalah sangat penting sebagai asas permulaan menjadi
seorang atlet dan mempengaruhi penglibatan jangka panjang dalam sukan. Kesemua
faedah-faedah yang terhasil ini merupakan batu anjakan yang mampu meningkatkan

potensi diri seseorang untuk menjadi atlet yang mampu bersaing di arena
antarabangsa.

Dalam memperiengkapkan diri dengan kecergasan fizikal dan kemahiran
spesifik sukan, Bompa dan Haff (2009) dan Balyi (2002) telah mencadangkan agar
golongan kanak-kanak perlu melibatkan diri dalam pelbagai aktiviti sukan. Ini kerana,
melalui penglibatan dalam pelbagai aktiviti ianya mampu memperiengkapkan diri
dengan kemahiran asas sukan secara semulajadi. Contohnya, dengan bermain bola
tampar akan meningkatkan koordinasi mata dan tangan, bola sepak pula akan
meningkatkan daya tahan dan bermain bola keranjang mampu meningkatkan
ketangkasan. White dan Oatman (2009) juga menyatakan bahawa penglibatan
pelbagai sukan mampu meningkatkan tahap kendiri, memantapkan emosi dan fizikal
serta mengelakkan daripada berlakunya keciciran. Aplikasi memperlengkapkan diri

dengan sifat atletik ini adalah lebih dikenali sebagai pendekatan Multilateral (Bompa &
Haff, 2009).

Pendekatan latihan Multilateral ini merupakan salah satu kaedah latihan bagi
golongan kanak-kanak dan remaja yang sesuai dilaksanakan pada umur 6 hingga 15
tahun (Bompa & Haff, 2009). Tujuan utama latihan ini dilakukan adalah untuk
menyediakan diri kanak-kanak dangan sifat atletik iaitu persiapan dari segi kemahiran
asas sukan dan kecergasan fizikal di samping menikmati keseronokan dan sentiasa
menjadi aktif. Hal ini disokong oleh Balyi (2002) melalui Perkembangan Atlet Jangka
Panjang (Long Term Athlete Development - LTAD) yang mempunyai kesamaan

dengan pendekatan latihan multilateral. Di mana kanak-kanak yang berumur 6 — 16

tahun perlu diberikan asas latihan secara santai tanpa menekankan kepada
peningkatan prestasi. Kedua-dua teoriini sepakat menyatakan bahawa kanak-kanak
harus berlatih melalui kepelbagaian sukan dan secara bermain.

Model yang dihasilkan oleh Bompa dan Haff (2009) dan Balyi (2002) sangat
jelas menyatakan bahawa untuk menjadi atlet yang berjaya perlulah memanfaatkan
usia kanak-kanak bagi menguasai kemahiran-kemahiran sukan melalui penglibatan
dalam pelbagai sukan. Walaubagaimanapun, terdapat pengkaji menyatakan bahawa
bagi mencapai potensi maksimum seseorang dalam sukan, pengkhususan awal latihan
pertu dilakukan bermula dari kanak-kanak lagi disamping tempoh masa latihan yang
panjang diperlukan(Ericsson et /., 1993; White & Oatman, 2009).

Menurut Ericsson et al (1993) elit atlit hanya boleh dicapai hasil daripada
latihan berintensiti tinggi dan pengalaman pengkhususan awal latihan sukan. Istilah
praktis spesifik digunakan bagi menggambarkan jenis latihan sukan pengkhususan
awal yang mampu memaksimumkan potensi individu. Latihan ini hanya bertujuan
untuk meningkatkan prestasi dimana ia sangat menagih kosentrasi mental dan
keupayaan fizikal yang tinggi daripada kanak-kanak. Ericsson et al (1993) juga
menjelaskan bahawa kaedah latihan ini tidak mementingkan keseronokan dan juga
sosialisasi, perlu dipantau dari masa ke semasa serta memberikan maklum balas
kepada kanak-kanak serta merta. Oleh itu, dijangkakan bahawa individu yang
melakukan pengkhususan latihan seawal usia kanak-kanak dan jumlah masa latihan

yang tinggi akan mempunyai harapan cerah untuk menjadi seorang elit atlet pada
masa hadapan.

Sama ada Latihan Multilateral ataupun pengkhususan awal latihan, secara
prinsipnya sukan boleh diklasifikasikan melalui perbezaan latihan berdasarkan kepada
jenis sukan (Bompa, 2000; Balyi & Hamilton, 1999). Sukan melalui latihan
pengkhususan awal bermaksud melaksanakan latihan khusus sejak dari kanak-kanak
lagi kerana sukan jenis ini adalah sukan yang memerlukan pengulangan aksi yang
sama sepanjang perlawanan. Contohnya, sukan gimnastik dan terjunan. Bompa (2000)

menyatakan bahawa kesesuaian umur dalam pengkhususan latihan bagi gimnastik
adalah 9-10 tahun dan 9-11 tahun bagi sukan terjun.



Manakala sukan melalui pengkhususan lewat (pengkhususan latihan dilakukan
setelah berumur lebih 15 tahun) pula adalah sukan yang bercirikan kepelbagaian
kemahiran terutama sekali dalam kebanyakan sukan berpasukan seperti futsal, bola
sepak, bola tampar, bola keranjang dan sebagainya (Balyi & Hamilton, 1999; Bompa
& Haff, 2009). Sukan berpasukan ini sangat menagih keupayaan kemahiran asas
daripada setiap individu agar mereka dapat memainkan sukan berpasukan secara
berkesan (Ali, 2011; Hermans & Engler, 2010). Jesteru, latihan multilateral yang lebih
kepada menguasai kemahiran asas sukan dilihat menjadi pilihan dalam latihan kanak-
kanak. Seperti dalam sukan bola sepak, badminton dan bola keranjang pengkhususan
latihan dimulakan pada umur 14-16 tahun (Bompa, 2000). Ini bermakna, sebelum

mencapai umur 14-16 tahun, kanak-kanak perlu melakukan latihan secara multilateral.

Seperti yang telah dinyatakan, salah satu sukan pelbagai kemahiran yang
memeriukan latihan pengkhususan lewat adalah sukan futsal. Sukan futsal yang
menyerupai sukan bola sepak dilihat semakin popular di Malaysia merupakan sukan
yang sangat menagih keupayaan fizikal, teknikal dan taktikal seseorang atiet (Duarte,
Batalha, Folgado, & Sampaio, 2009). Dengan variasi sukan yang memerlukan pelbagai
kemahiran seperti kepantasan, ketangkasan, ketahanan, menendang, melompat,

menangkap dan sebagainya maka sukan ini periu diperkenalkan dari usia 6 — 14
tahun.

Benvenuti et al. (2010) menjelaskan bahawa saiz gelanggang futsal yang kecil
dengan jumiah pemain sebanyak 10 pemain menyebabkan ruang gelanggang yang
ada semakin terhad dan ini menagih pemain supaya mempamerkan keupayaan fizikal
yang tiriggi seperti ketangkasan, keseimbangan, kelenturan; kuasa dan koordinasi dah
juga kemahiran spesifik futsal seperti hantaran dan gelecekan (Benvenuti et a/., 2010).
Memiliki keupayaan kecergasan fizikal dan kemahiran spesifik futsal tersebut dalam
kalangan kanak-kanak 13 — 14 tahun adalah sangat mustahak agar mereka dapat
beradaptasi dengan keperluan sukan tersebut. Ini kerana, pada ini kanak-kanak akan
mengalami proses kematangan yang mempengaruhi adaptasi ke atas latihan sukan.
Pada usia yang dikenali sebagai “Peluang Keemasan Adaptasi Latihan” ini, kanak-

kanak mudah untuk memahami dan melakukan kemahiran yang dilatih (Malina,
Bouchard & Bar-Or, 2004).

